
GOUVÈNÈ HOCHUL AK PWOKIRÈ JENERAL JAMES ANONSE GWO 
EKSPANSYON NAN IZAJ LWA SOU ALÈT WOUJ LA POU PWOTEJE NOUYÒKÈ 

YO KONT VYOLANS AK ZAM  
  

Òdonans pwoteksyon kont risk ekstrèm yo plis pase double depi ekspansyon lwa 
sou alèt wouj la - Yo te soti plis pase 1,900 nan kat mwa  

  
Bidjè ane fiskal 2023 Pwokirè Jeneral la pral ogmante a 4.6 milyon dola pou 

sipòte demann ERPO ke lapolis Eta New York fè yo  
  

Pwogrè yo vini apre Gouvènè Hochul te pibliye Dekrè Egzekitif epi garanti nouvo 
lwa pou rafòse aplikasyon lwa sou alèt wouj la  

  
  
Gouvènè Kathy Hochul ak Pwokirè Jeneral Letitia James te anonse jodi a yon gwo 
ekspansyon nan izaj Lwa sou Alèt Wouj Eta New York la pou pwoteje Nouyòkè yo pi 
plis kont vyolans ak zam. Apre yon dekrè egzekitif ak lejislasyon Gouvènè Hochul te 
siyen pou ranfòse aplikasyon lwa a, tribinal atravè Eta a te soti 1,908 Òdonans 
Pwoteksyon kont Risk Ekstrèm, ki plis double kantite òdonans ki te soti depi lwa a te vin 
anvigè nan dat 25 out 2019. Gouvènè Hochul ak Pwokirè Jeneral James te anonse tou 
yon ogmantasyon 4.6 milyon dola nan bidjè ane fiskal 2023 Pwokirè Jeneral la pou 
sipòte efò Polis Eta New York la pi plis pou jwenn Òdonans Pwoteksyon kont Risk 
Ekstrèm yo lè moun poze yon danje pu tèt yo oswa lòt moun.  
  
"Pwoteje Nouyòkè yo se premye priyorite mwen, epi ekspansyon Lwa sou Alèt Wouj la 
ap mete zam danjere, ki mòtèl yo lwen moun ki poze yon menas pou tèt yo ak pou lòt 
moun epi prevni vyolans ak trajedi," Gouvènè Hochul te deklare. "Lè nou travay deprè 
ak Pwokirè Jeneral la ak Lapolis Eta a, n ap kontinye travay pou asire aplikasyon efikas 
lwa pou konbat vyolans ak zam nan epi sove lavi."  
  
"Kenbe zam lwen moun ki danjere se yon mwayen sanse pou sove lavi Nouyòkè yo," 
Pwokirè Jeneral James te deklare. "Òdonans pwoteksyon kont risk ekstrèm yo te ede 
prevni trajedi epi pwoteje kominote yo. Finansman sa yo ap pèmèt biwo mwen an sipòte 
patnè nou yo pi byen nan Lapolis Eta New York la, fè pwomosyon sekirite piblik epi ede 
sove plis lavi nan tout eta nou an. Mwen remèsye Gouvènè Hochul dèske li pran mezi 
sa, epi n ap kontinye travay ansanm pou konbat krim epi kenbe Nouyòkè yo an 
sekirite."  



  
Lwa sou Alèt Wouj la, ke yo rele tou lwa sou Òdonans Pwoteksyon kont Risk Ekstrèm 
(Extreme Risk Protection Order, ERPO), anpeche moun ki montre siy yon menas pou 
tèt yo ak pou lòt moun achte oswa posede nenpòt kalite zam. Lwa sou alèt wouj la bay 
tout garanti pwosedi pou asire ke yo pa retire okenn zam san pwosedi regilye pandan y 
ap ede prevni trajedi, tankou fiziyad nan lekòl Parkland Florida a, ak fiziyad rasis an 
mas nan Buffalo a.  
  
Gouvènè Hochul ak Pwokirè Jeneral James te anonse ogmantasyon enpòtan nan izaj 
Lwa sou Alèt Wouj la ak nouvo finansman pou sipòte efò Lapolis Eta a pou aplike Lwa 
a. Aktyèlman, Twoup yo fè aplikasyon nan tribinal la pou yon ERPO pou kont yo, men 
ak ogmantasyon radikal nan aplikasyon yo, gen yon bezwen pou reprezantasyon legal 
ki konsistan pou asire ke pwosesis pou retire zam yo nan men moun ki danjere 
potansyèlman yo fonksyone nan fason ki efikas. Lòt 4.6 milyon dola a ap pèmèt Biwo 
Pwokirè Jeneral la ajoute plizyè douzèn pozisyon anplwaye pou reprezante Lapolis Eta 
a epi ranfòse efò yo pou jwenn òdonans sa yo epi pwoteje Nouyòkè yo pi byen.  
  
Kat jou apre fiziyad an mas ki te motive pa ras la nan Buffalo, Gouvènè Hochul te soti 
yon dekrè egzekitif ki egzije Lapolis Eta a pou ogmante izaj yo de Lwa sou Alèt Wouj la 
pou ede prevni fiziyad yo. Depi lè sa, Twoup yo te aplike pou 339 òdonans, plis pase 
twa fwa kantite aplikasyon ki te fèt ane pase a, epi tribinal yo te apwouve 86.5 pousan 
nan aplikasyon sa yo.  
  
Sirentandan Pwovizwa Lapolis Eta New York la, Steven Nigrelli, te deklare, 
"Pandan nou fyè de pousantaj eleve sa, nou ta renmen pou wè yo apwouve tout 
aplikasyon nou yo. Pa gen dout ke ak ekspètiz legal Biwo Pwokirè Jeneral la nou ka 
maksimize izaj nou de lwa a epi reyisi pi plis ak objektif iltim nou an: pou kenbe moun 
yo an sekirite."  
  
Apre Gouvènè Hochul te siyen dekrè egzekitif la nan dat 18 me 2022, li te travay ak 
Lejislati a pou adopte yon nouvo lwa ki egzije fòs lòd, founisè sante medikal ak mantal 
yo, ak pèsonèl edikasyon yo pou mande tribinal la yon òdonans lè yo wè yon moun gen 
risk grav pou fè tèt li mal oswa lòt moun.  
  
Semèn pase a, Gouvènè Hochul ak Pwokirè Jeneral James te pibliye yon rapò sou wòl 
platfòm anliy yo nan fiziyad an mas Buffalo a. Dapre yon rekòmandasyon Gouvènè a, 
Biwo Pwokirè Jeneral (Office of the Attorney General, OAG) la te verifye plizyè milye paj 
dokiman ak kontni rezo sosyo pou egzamine kijan swadizan tirè a te itilize platfòm anliy 
pou planifye, prepare epi rann piblik atak li a.  
  
Divizyon Sèvis Jistis Penal (Division of Criminal Justice Services) Eta a te fè patenarya 
ak Everytown for Gun Safety pou fè yon seminè sou entènèt nan fen mwa out la pou 
edike fòs lòd yo sou responsablite yo dapre nouvo lwa a. Plis pase 800 moun te enskri 
pou fòmasyon an, ki disponib pou piblik la epi ke yo te gade apeprè 2,400 fwa depi li te 
pibliye nan kòmansman septanm.  
  

https://gcc02.safelinks.protection.outlook.com/?url=http%3A%2F%2Fwww.governor.ny.gov%2Fexecutive-order%2Fno-19-directing-state-police-file-extreme-risk-protection-orders&data=05%7C01%7CGlenys.Rivas2%40otda.ny.gov%7C38a905dd0b3a48966cff08dab5ddbff3%7Cf46cb8ea79004d108ceb80e8c1c81ee7%7C0%7C0%7C638022261417145553%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=mhBeeYsm9gO%2FMuuiwrJcdSAKFvPS0gLf8aXVXJB0XTk%3D&reserved=0
https://gcc02.safelinks.protection.outlook.com/?url=https%3A%2F%2Fwww.governor.ny.gov%2Fnews%2Fgovernor-hochul-signs-landmark-legislative-package-strengthen-gun-laws-and-protect-new-yorkers&data=05%7C01%7CGlenys.Rivas2%40otda.ny.gov%7C38a905dd0b3a48966cff08dab5ddbff3%7Cf46cb8ea79004d108ceb80e8c1c81ee7%7C0%7C0%7C638022261417145553%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=ac1A9VjaKGwgUAMTHXVjSaiSAnXbNOz6jS7AroqatU8%3D&reserved=0
https://gcc02.safelinks.protection.outlook.com/?url=https%3A%2F%2Fag.ny.gov%2Fsites%2Fdefault%2Ffiles%2Fbuffaloshooting-onlineplatformsreport.pdf&data=05%7C01%7CGlenys.Rivas2%40otda.ny.gov%7C38a905dd0b3a48966cff08dab5ddbff3%7Cf46cb8ea79004d108ceb80e8c1c81ee7%7C0%7C0%7C638022261417145553%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=mw0gawxZOu8IbKP1uI11UwcJTq5cRhNx4heQpdPTrx4%3D&reserved=0
https://gcc02.safelinks.protection.outlook.com/?url=https%3A%2F%2Fwww.youtube.com%2Fwatch%3Fv%3DoMMkeLHTE9c&data=05%7C01%7CGlenys.Rivas2%40otda.ny.gov%7C38a905dd0b3a48966cff08dab5ddbff3%7Cf46cb8ea79004d108ceb80e8c1c81ee7%7C0%7C0%7C638022261417145553%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=eokUsoCSR8FE9IZsCjL71qtK0nB3aoPU1B1i5GQhnyg%3D&reserved=0


Kantite total ERPO ki te pibliye yo te plis pase double depi 1ye jwen — ki pase de 1,552 
ant 25 out 2019, ak 1ye jwen 2022 a 3,460 1ye oktòb 2022 — yon ogmantasyon 1,908 
ERPO.  
  
ERPO yo te ogmante soti 614 a 1,410, yon ogmantasyon 130 pousan, epi ERPO yo te 
ogmante soti 938 a 2,050, yon ogmantasyon 119 pousan. Kantite ERPO mwayen yo 
soti pa mwa a te ogmante a 403 soti jwen 2022 rive oktòb 2022, pa rapò ak sèlman 45 
pa mwa soti oktòb 2019 jiska me 2022.  

